Maklumat geofencing penting bagi tujuan politik

Data MySejahtera berpotensi
jatuh ke tangan yang salah

fahmi.faiz@mediamulia.com.my

PETALING JAYA: Kerajaan digesa
mewujudkan satu mekanisme
bagi menjamin keselamatan
data peribadi rakyat Malaysia
dalam aplikasi MySejahtera.

Pakar teknologi maklumat
(IT) yang juga bekas penggo-
dam, Aman Shah Ahmad mem-
beritahu Utusan Malaysia, ini
bagi memastikan data itu tidak
jatuh ke tangan yang salah dan
disalah guna oleh pihak yang
berpotensi memberi ancaman
terhadap keselamatan pemilik
data.

“Boleh wujud kemungkinan
data itu jatuh ke tangan yang
salah. Salah guna untuk ber-
macam-macam tujuan, anta-
ranya pengiklanan. Kita boleh
tahu perangai individu, dia
pergi 7-Eleven, pergi kedai Bata.

“Bagi pengiklan, kita tahu
dia suka kasut Bata, kita guna
artificial intelligence (Al), hantar
iklan dekat orang ini. Kita ada
nombor telefon dia, apa Face-
book dia, dan kita boleh tahu
kesukaan dia,” katanya di sini
semalam.

Malah kata Aman Shah, data
itu juga berpotensi memberi
ancaman terhadap keselamatan
nyawa pemiliknya jika diguna-
kan oleh penjenayah.

“Bagi sesetengah orang, ini
merupakan perkara  sensitif.
Misalnya orang kaya, dia pergi
bank pukul berapa, masuk bank
pukul berapa, nanti perom-
pak tunggu di luar bank, sebab
mereka dah tahu kelaziman
orang kaya itu,” katanya.

Sementara itu, sumber dala-
man industri keselamatan siber
memberitahu Utusan Malaysia,
data MySejahtera juga berpo-
tensi dieksploitasi bagi tujuan

politik menggunakan maklu-
mat geofencing dalam aplikasi
tersebut.

“Dalam politik, antara benda
penting ialah data geofencing.
Contohnya, sekarang MySe-
jahtera ini, datanya berpotensi
boleh digunakan untuk tahu
pengundi Putrajaya misalnya.

“Daripada data MySejahtera,
ia dicantumkan dengan data
pengundi dan plotkan setiap
tempat undi dengan warna

merah. Yang lain semua warna
biru. Jadi secara automatik
boleh nampak taburan pengun-
di Putrajaya ini di mana,” kata
sumber itu.

Sumber berkata, data
geofencing MySejahtera mampu
memberi gambaran jelas ten-
tang demografi penduduk satu-
satu kawasan Parlimen, dan
ini satu yang membimbangkan
jika jatuh ke tangan pihak yang
salah.

